
ओएनजीसी तथा ओ आई एल के तेल/गैस क्षेत्रों
की बिक्री


1093.	डा॰ प्रकाश बांडाः

क्या पेट्रोलियम और प्राकृतिक गैस मंत्री यह बताने की कृपा करेंगे किः

(क)	क्या सरकार ने घरेलू उत्पाद को बढ़ावा देने के लिए राज्य के स्वामित्व वाली ओएनजीसी तथा ओआईएल के 149 छोटे और सीमान्त तेल और गैस क्षेत्रों को निजी तथा विदेशी कंपनियों को बेचने के कार्य की निगरानी करने हेतु छः सदस्यीय समिति का गठन किया है; और
(ख)	यदि हां, तो तत्संबंधी ब्यौरा क्या है?
उत्तर
पेट्रोलियम और प्राकृतिक गैस मंत्री 
(श्री धर्मेन्द्र प्रधान)
(क) से (ख): सरकार ने तेल क्षेत्रों की मौजूदा और भावी संभाव्‍यता की जांच करने, इस संभाव्‍यता को और किस प्रकार बढ़ाया जा सकता है,और यह देखने के लिए कि आगामी अन्‍वेषण अतिरिक्‍त संभाव्‍यता/भंडारण के लिए कौन सी विधि उत्‍तम है तथा लक्ष्‍िात अन्‍वेषण क्षेत्र में अन्‍वेषण बढ़ाने के लिए उपाय सुझाने की दृष्‍टि से  अक्‍तूबर, 2018 में उपाध्‍यक्ष, नीति आयोग की अध्‍यक्षता में एक समिति का गठन किया है और इस समिति में मंत्रिमंडल सचिव, मुख्‍य कार्यकारी अधिकारी (सीईओ), नीति आयोग, सचिव, पेट्रोलियम और प्राकृतिक गैस मंत्रालय, सचिव, आर्थिक कार्य विभाग तथा अध्‍यक्ष व प्रबंध निदेशक, ऑयल एंड नेचुरल गैस कॉर्पोरेशन लिमिटेड (ओएनजीसी),शामिल हैं।  

